
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	Ի կատարումն ՀՀ վարչապետի 06.02.2023թ. N02/16.5/3290-2023 հանձնարարականի՝ «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ 2023 թվականի պետական բյուջեի ՀՀ կառավարության պահուստային ֆոնդից առաջին եռամսյակում 1164 ծրագրի 32001 «ՀՀ տարածքում բազային և շարժական ռադիոմոնիտորինգի համակարգի ներդրում» միջոցառմանը հատկացնել 418.0 մլն դրամ՝ ռադիոմոնիթորինգի համակարգի ներդրման ժամանակացույցով 2022 թվականին կատարման ենթակա և հետաձգված աշխատանքներն ավարտելու համար, հայտնում ենք հետևյալը․
1․ Գրության համաձայն 2022 թվականի աշխատանքների համար պահանջվող 835,942 EUR-ին  համարժեք 352 մլն դրամ արժողությամբ տեխնիկական միջոցները կատարողի կողմից մատակարարվել են ամբողջությամբ, սակայն դրանց մոնտաժային աշխատանքները հնարավոր չի եղել իրականացնել, քանի որ պատվիրատուի կողմից Պայմանագրով նախատեսված տեղական նշանակության՝ շարժական կայանի համար համապատասխան ավտոմեքենայի ձեռքբերման գործընթացը չի կատարվել, իսկ գլխավոր կայանի ռադիոկայմի վերանորոգման աշխատանքներն ավարտվել են 2022 թվականի դեկտեմբերին՝ հաշվի առնելով եղանակային անբարենպաստ պայմանները: 
 Մինչդեռ բացակայում է պահանջվող գումարի շրջանակներում կատարվող ծախսերի նկարագիրն ու դրանց իրականացման մասին տեղեկատվությունը՝ ներառյալ նախարարության կողմից ավտոմեքենայի ձեռքբերման գործընթացի, ինչպես նաև «Rohde & Schwarz» գերմանական ընկերության հետ կնքված պայմանագրային պարտավորություններն ըստ 2022-2023 թվականների ժամանակացույցի կատարման և հետաձգված 919,734 եվրոյի չափով տեխնիկական միջոցների մատակարարման գործընթացի, պետական տուրքի և մաքսային վճարների անհրաժեշտության և չափերի մասին տեղեկատվությունը։ 
Նշենք նաև, որ ՀՀ կառավարության 22․12․2022թ․ N 2030-Ա որոշմամբ ամրագրված 919,734 եվրոյի չափով գումարի հատկացման համար ներկայիս փոխարժեքի (Կենտրոնական Բանկի  կողմից 06․02․2023թ․ սահմանված 1 եվրո=426․96 դրամ) պարագայում կպահանջվի շուրջ 392․7 մլն դրամ։
Ելնելով վերոգրյալից, առաջարկում ենք ներկայացնել պահանջվող գումարի չափի մանրամասն հաշվարկ-հիմնավորումները։ 
	














Ընդունվել է, գումարը նվազեցվել է 18.0 մլն դրամով:


	2․Հաշվի առնելով 1164 ծրագրի 32001 «ՀՀ տարածքում բազային և շարժական ռադիոմոնիտորինգի համակարգի ներդրում» միջոցառման համար նախատեսված գումարի փոխկապակցվածությունը եվրոյի փոխարժեքի փոփոխության հետ, առաջարկում ենք դիտարկել անհրաժեշտ ֆինանսավորումը (կամ մի մասը) ՀՀ կառավարության պահուստային ֆոնդի փոխարեն այդ ուղղությամբ նախատեսված միջոցների հաշվին (եռամսյակային վերաբաշխում կատարելու միջոցով) իրականացնելու հնարավորությունը:
	Ընդունվել է:

	[bookmark: _GoBack]3. Խմբագրական առումով առաջարկում ենք նախագծի վերնագրում «կատարելու» բառից հետո ավելացնել «և ՀՀ բարձր տեխնոլոգիական արդյունաբերության նախարարությանը գումար հատկացնելու» բառերը, 2-րդ հավելվածում ներառված բյուջետային ծախսերի տնտեսագիտական դասակարգման «Պահուստային միջոցներ» հոդվածը փոխարինել «Շենքերի և շինությունների շինարարություն» հոդվածով, իսկ 5-րդ և 6-րդ հավելվածներում նշել ավելացվող գումարին առնչվող ոչ ֆինանսական ցուցանիշներ։
	Ընդունվել է մասնակի, ծրագրի ոչ ֆինանսական ցուցանիշներն ավելացվել են: Հոդվածային փոփոխության մասով չի ընդունվել, քանի որ ՀՀ կառավարության պահուստային ֆոնդի փոխարեն միջոցները հատկացվելու են ծրագրի տարեկան չափաքանակներից՝ եռամսյակային վերաբաշխում կատարելու միջոցով:
 



